
	1. ՀՀ ֆինանսների նախարարություն

	22-03-2024թ.

	
	N 01/2-1/5905-2024

	1․ Հայտին կից ներկայացված Նախագծի հավելվածի 2-րդ և 4-րդ տողերում ներառված՝ ԱՏԳ ԱԱ ծածկագրերը չեն համապատասխանում ԵՏՀ 2021 թվականի սեպտեմբերի 14-ի թիվ 80 որոշմամբ հաստատված ապրանքային անվանացանկին:
Հաշվի առնելով վերոգրյալը՝ առաջարկում ենք ներդրումային ծրագրին կից ներկայացված Ձև 4-ով նախատեսված ցանկում և Նախագծի հավելվածում կատարել համապատասխան փոփոխություններ:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	20-03-2024թ. 

	
	 N 01/3-2/17223-2024

	1․ Առաջնորդվելով Հայաստանի Հանրապետության կառավարության 2015թ. սեպտեմբերի 17-ի N1118-Ն որոշման հավելվածով հաստատված կարգով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԱՐՓԻՄԵԴ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ներկայացված տեղեկատվությունը բավարար չէ ԵՏՄ ԱՏԳ ԱԱ ծածկագրի ճշգրտության վերաբերյալ դիրքորոշում հայտնելու համար։ 
Հայտնում ենք նաև, որ «ԱՐՓԻՄԵԴ» սահմանափակ պատասխանատվությամբ ընկերությունը (ՀՎՀՀ՝ 03519299, գրանցված` 04.07.2008թ.) գործում է հարկման ընդհանուր համակարգում, ըստ ներկայացրած վերջին՝ 2024թ. փետրվար ամսվա եկամտային հարկի և սոցիալական վճարի ամսական հաշվարկի ունի 143 հարկման բազա ունեցող վարձու աշխատողներ: Ընկերության 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 129, իսկ 2023 թվականինը` 141։
Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման:
Միաժամանակ հայտնում ենք, որ 18.03.2024թ. դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	
	 Ընդունվել է։


























	3․ ՀՀ արդարադատության նախարարություն
	20-02-2024թ․

	
	N //6726-2024

	1․ Նախագծին կից ներկայացված հավելվածի ցանկի համաձայն որպես հումք և (կամ) նյութեր նախատեսվում է ներմուծել պահեստի մետաղյա դարակաշար քանդված վիճակում մշտական տեղակայման համար, էպոքսիդային խեժեր  առաջնային ձևերով, էպոքսիդային խեժերի կապակցող նյութեր (ագենտներ) ներկալաքային մակերևութների ստացման համար և էպոքսիդային մակերևույթի գունանյութ:
[bookmark: _Hlk69202218]Նախագծի հիմնավորման համաձայն՝ «ԱՐՓԻՄԵԴ» սահմանափակ պատասխանատվությամբ ընկերության կողմից ներմուծվող սարքավորումներով նախատեսվում է ՀՀ Կոտայքի մարզի Աբովյան քաղաքում կառուցել նոր արտադրական տարածքներ դեղերի արտադրության համար։ 
Այս առումով նախ և առաջ պարզ չէ, թե վերոնշյալ ներմուծվող ապրանքատեսակների գործառույթը որն է և թե ինչ նպատակով են դրանք ներմուծվելու: Միևնույն ժամանակ խնդրահարույց է վերոնշյալ ապրանքատեսակները ՀՀ կառավարության 2015 թվականի սեպտեմբերի 17-ի N1118-Ն որոշման տեսանկյունից որպես հումք կամ նյութ դիտարկելը, ուստի՝ Նախագծին կից ներկայացված հիմնավորումը բարձրացված խնդիրների համատեքստում լրացուցիչ վերանայման կարիք ունի: 

	[bookmark: _GoBack]Ընդունվել է։ 



